
Kalallit Nunaanni Uumasut Ikinngutaasa
ukioq manna ukiunit qulinngortorsiorne-
rannut atatillugu uku kakkersakkat saq-
qummersinneqarput, tamannalu inuiaqati-
giit iluanni ilaqutariit uumasuutillit, ima-
luunniit inuit illoqarfimmi allatut ittumik
uumasunik atassuteqartarnerannut atatillu-
gu ikiuisussatut una isigineqassalluni.

Paasissutissat iluaqutaasussat – siunner-
suutissaqqissullu katersorniarsarisimava-
gut, aamma soorlu atuarsinnaagit, suna pil-
lugu maaniinnerput – neriuppugullu kak-
kersakkat saqqummersinneqartussat
„Olivers Foundation“-imit 
aningaasalerneqarsimasut,
akueralugit tigullua-
rumaarisi.

OQALUTTUASSARTAA: Ukiorpassuarni
kommuunip qimmertartua illoqarfiup qim-
miinik piumasaannarminik toqoraasarnera-
nik takusaqartarsimanerma kingorna,
uumasut illersugaanissaannut peqatigiif-
fimmik atorfissaqartitsisoqarnersoq paasi-
niarlugu, 1995-imi isumasioqatigiinnissa-
mut ataatsimiigiaqqusisoqarpoq. Ataatsi-
miinneq pitsaasunik paasititsissutitaqa-
ngaarmat, piareersaateqangaatsiareernerup
kingorna, 14. oktober 1996, peqatigiiffim-
mik aallarniinertalimmik ataatsimeersua-
riaqqusisimavugut, taannalu ullumikkut
ateqarpoq „Dyrenes Venner i Grønland/-
Kalaallit Nunaanni Uumasut Ikinngutai“.

Annertuumik suliaqarsimanerup kingor-
na, peqatigiiffiup Nuup Kommuunia qula-
runnaarsippaa, qimmit aallaanagit uagut-
sinnut tunniunneqartarnissaannik.

Danmarkimi Uumasut Illersugaanerata, Tu-
lugarnap Aningaasaateqarfiata kiisalu Nu-
naFondip aningaasatigut ikiuinerata – illo-
qarfiullu nerisassaarniartui naamminersor-
tutullu ingerlataqartut imaannaanngitsumik
kajumigisaqarnermik pigisaqarnerisa – siu-
lersuisut namminnerlu piumassusertik
malillugu ilaasortat suleruloornerisa kigor-
na, 1997-imiit 1999-ip tungaanut pilersin-
neqarsimavoq Perorsaavik Ineqarfiusoq
barakkit nungulersut marluk Peqqinnissa-
qarfimminngaaniit peqatigiiffimmut tunni-
unnerisigut. Sivitsunngitsormi paasinarsi-
voq qimmerpassuit qitsuppassuillu peqati-
giiffimmut apuussukkat angerlarsimaffe-
qarnissaat pisariaqartinneqartoq.

Barakkit nalinginnaasumik iluarsaanne-
qarsimapput – minnerunngitusmik Aage V
Jensenip Aningaasaateqarfiata ikiuinerati-
gut – taannami annerpaamik tunisiumassu-
seqarsimavoq. Aage V Jensenip Aningaa-
saateqarfia tunissuteqanngisuuppat, Peror-
saavik Ineqarfiusoq ullumikkutut taamak
kusanartigaluni napanavianngikkaluarpoq!

Perorsaavimmut Ineqarfiusumut qimmit
aagaangakku, qutsavigisariaqarpatsigut 
– oqaasipiluunnata!

Piffissap ingerlanerani qimmiutilinnit
narrutsassimasunit suanngassorneqartar-
simavugut... „soorquna qimmera tigugassi-
uk?“...

Erseqqissassavarali:
– Qimmit ungoorlugu tigusarinngilar-

put. Taassuma suliassartaa kommuuni-
mi qimminik pisaqartartumut isumagi-
tittarparput.

– Maaniinngikkaluarutta qimmit aallaa-
neqaannartussaagaluarpoq!

– Perorsaaviup Ineqarfiusup aningaasar-
tuutai tamaasa uagut  nammineq aki-
lertarpagut – kommuunillu ataani
paaqqinnittarfiunani, qimmivillu maani
najugaqarneranut ullormut 50/100
koruuninik akileqqusarparput, Peror-
saaviup Ineqarfiusup ingerlaneqarnera
attatiinnarniarlugu. (ilaasortanut 50 ko-
ruunit/ilaasortaanngitsunullu 100 ko-
ruunit)

Nittartakkatsinni www.dyrenesvenner.gl
takusinnaavatit naatsorsoqqissaakkat,
1999-i aallarnerfigalugu allattugaasimasut
– tassanilu erseqqilluinnartumik allassima-
voq, aallarteqqaaratta qanoq ulapaarsimati-
ginerput. Ullumikkut aamma ulapaarpugut
– kisianni ullumikkut uumasut eqqussat
affaannanngungajassimapput – tamassuma-
lu pilersippaa uumasut pisariaqartitaanik
atorfissaqartitaanillu paarsinissap isumas-
suinissallu paasititsiniutiginissaanut paasis-
sutissiinissatsinnullu piffissaqarnerulerner-
put.

Siunnersorneqarnissat ilitsersorneqarnissal-
lu pisariaqartikkukku, attavigisinnaajuan-
narpatsigut.

PERORSAAVIMMUT INEQARFIUSUMUT
uumasut pigineqanngitsut inissinneqarsin-
naapput. Kisianni aatsaat isumaqatigee-
reernerup kingorna.
Attavigeqqaartuaannassavatsigut.

Erseqqisaatigissavarput, uumasunut

tigummineqarunnaarusutanut isumallutaa-
sinnaannginnatta.

Qimmiutit qitsuutilluunniit pigerusukkun-
naarukku, imatut iliornissannik innersuuk-
kusuppatsigit:
• Ugeaviisimut/Allagartaliivimmulluunniit

allagartaliigit.
• Illoqarfiup allagartaliiviinut assigiinngit-

sunut allagartaliigit.
• Perorsaavik ineqarfiusoq attavigiuk,

allassavarput qimmiuteqartutit/qitsuute-
qartutit pigerusukkunnaakkannik, saaffi-
gissavatsigillu, paasisaqarutta pigerusuk-
kunnaakkavit assinganik qimmitaarusut-
toqartoq/qitsuutitaarusuttaqartorluunniit.
Taamaakkaluartorli piareersimaffigissa-
vat tamassuma „aqagunnguaq“ pinissaa
ajornartoq. Piffissarmi sivisooq ingerla-
sinnaammat.

Uumasup NASSAARISAP INUSSARSIOR-
LUGU NALUNAARUTIGINERANI/QINER-
LERNERMI: attavigisigut – imaluunniit oqa-
rasuaammut nammineerluni akisartumut
immiussigit.

Uumasumik nassaaruit, nassaarisat inussar-
siortuaannartussaavat. Eqqaamajuk, imas-
sinnaammat arlaata uumasuutini maqaasi-
gaa, qanorlu inneranik ilerasuuteqartoq.
Uumasuutit peqanngitsoq paasigukku
erniinnaq ujartoruk. Siarngutigivallaarnis-
saa siarngutiginngiivinneraniit ajunnginne-
ruvoq. Pisarneq malillugu qimmit nalunaa-
quttap akunnerini 48-ni tigummisarpagut 
– arlaanilli pisoqartillugu ilaanni nalunaa-
quttap akunnerisa 24-niit 36-it iluanni to-

quttariaqarsinnaasarpagut.

„Ilami nammineerluni angerlartuaan-
nartarsimavoq“ erinaq ilisarnartoq tusar-
tuagaraarput. Qimmilli/qitsuutilluunniit
Uumasut ikinngutaanut tunniunneqarsima-
guni Perorsaavimmilu Ineqarfiusumi inis-
sinneqarluni, isertitsivimmullu isertinne-
qarsimalluni, taava nammineq angerlarsin-
naanngilaq.

Inassutigissavarput ullut aappassaat pinga-
jussaalluunnit allortarlugu atassuteqarfigi-
sassagitsigut, ujarlernerit uppenarsarlugu 
– aammattaaq iluarissavarput nammineq
qimmit/qitsuutit nassaarisimassagukku sia-
nerlutit nalunaarumaarnissat.

Uumasut aggiunneqartut – piginnittumillu
aaneqanngitsut/ujarneqanngitsut – naliler-
neqartarput, ingerlateqqitassaqqippatalu,
aammattaaq tamanna pisinnaavoq nalunaa-
quttap akunnerisa 48-t missaa qangiukka-
ngat.

Uumasuutivit allagartaatiginissaat isu-
magiuk. Qimmeqarnissamut akuersissut/-
perlerornermulluunniit nalunaarsuummik
peqanngikkuit, qungasequtaanut najukka-
vit oqarasuaativillu normui allakkit.

Innersuutigissavarput uumasuutivit chip-
pimik nalunaarsuuteqarnissaa – Perorsaa-
vimmi Ineqarfiusumi assiliissuteqarpugut,
taamaalillutalu uumasoq chippilerneqasi-
mappat uumasut nakorsaannik, taava suk-
kasuumik piginnittaa nassaarisinnaagatsi-
gu.

Uumasumik kissaateqaruit, saffigisinnaa-
vatsigut utaqqisunullu allatsillutit.

Sunerilli ilisimaarissavat! Misissoruk
ineqarfinni uumasuuteqarsinnaatitaaner-
sutit – qulakkeerullu piffissaqarnersutit
akissaqarnersutillu.

PERORSAAVIK INEQARFIUSOQ 
imaanngitsoq PENSIONAATI:
Perorsaavik ineqarfiusoq sulinngiffeqarnis-
savit nalaani paarsisuusinnaanngilaq. Ne-
qeroorutigisinnaavarpulli ilaasortatta al-
latsinnissai „sulinngiffeqarnerup nalaani
paarsinissat pillugit tulleriiaakkanut“, inuil-
lu marluk naleqqunnissaat neriuutigalugu,
ussaat atorlugu: „qimmit/qitsuutit paaris-
savara, piga paarissagukku“

PERORSAAVIK INEQARFIUSOQ
Dr. Ingridsvej 18 – Oqa. 32 92 67
(Matoqqanerani oqarasuaatip nammineer-
luni akisartumut naatsumik immiussiit).

Ammasarfii:
Ataas- marl- sisam- aamma tallimangorneq
nal.16:00 - 17:00 Sapaatikkut nal.14:00 –
16:00
Matoqqasarpoq: pingasunngorneq arfinin-
ngornerlu kiisalu nalliuttut tamangajaasa.

Perorsaavimmi ineqarfiusumi sulineq
tamarmi nammineq piumassuseq tunnga-
vigalugu suliffiummat, imaassinnaavoq
parnaaqqasoortitsisutit! Aggertinnak sia-
neqqaarit.
(malugalugu: kajumissutsimik suleqataa-
sussaaruttuaannartarpugut)

EQAARSAARNEQ: 
Sungiusarfissaq sapaatikkut nal. 13:00-
minngaanniit piareerneqartarpoq, Peror-
saaviup Ineqarfiutigisup saavani, kiisalu
ukiup ilaatigut sungiusarfiusartup saniati-
gut.

SUNGIUSARNEQ: 
Nalinginnaasumik qimmit sungiusarneqar-
tarput upernaakkut ukiakkullu. Ugeaviisi/-
Uumasut pillugit qupperneq malittariuk,
tassuuna sungiusarnissaq nalunaarutaasar-
mat.

ILAASORTAANEQ Uumasut ikinngutaan-
nik: Perorsaavimmi Ineqarfiusumut 
allatsittoqarsinnaavoq.
Ilaasortaanermut akiliut: ukiumut 100,-
koruunit.

Sianerfigisigut, taava akiliiffissassinnik
nassissavassi.

Ilaasortatsinnut Uumasut Ikinngutaasa
Qallunaat Nunaanniit aviiseeraliaat ukiu-
mut arfinileriarlugu nassiunneqartarpoq.

UUMASUT NAKORSAAT attavigissavat
uumasumik ajoqusersimasumik 
nassaaruit:
Nakorsiartarfik inissisimavoq Aqqusiner-
suaq 38-mi. (Mariinit peqatigiiffiata
eqqaani – illu tunorlerpaaq talerpiup tu-

ngaani – Sømandshjemmip akiani)
Nakorsiartarfik ammasarpoq pingasun-
ngornerit tamaasa nal. 17:00 – 19:00.
Pilattagassat ajoquseriataarsimasullu pitil-
lugit, sianerit 32 13 30.

Eqqaamajuk qimmivit qitsuutivilluunniit
perlerornermut akiuussutissamut kapitit-
tarnissaa, akiuussutissamullu kapitinneq
pisassaaq ukiut pingajussaa tamaasa.

Eqqaamiuvit uumasuutaannit 
ajoqusersorneqartarpit?
Piginnittaanit ilisimasaqaruit, siunnersussa-
vatsigit uumasumit piginnittoq saaffigissa-
git – ajoqutaasumillu ilisimatillugu.

Tamanna iluaqutaanngippat, immikkoor-
tortaqarfimmi siulersuisutit imaluunniit
illumit piginnittoq ilanngutitittariaqassavat.

UUMASUT IKINNGUTAI illoqarfimmi nam-
minneq qimminit/qitsunnik ungooralutik
pisaqarniarsarineq ajorput namminnerlu
aallissanatik

Qitsuit nujuartat?
Paasigukku ineqarfippit eqqaani qitsoqar-
toq nujuartanik, saaffigissavat Teknikkimut
Avatangiisinullu Allaffeqarfik, Nuup
Kommunea Tlf. 34 70 00

Tamatuma kingorna TAA-p isumagissa-
vaa qitsunnut pullasersuinissaq.

Qimmit pigineqaratik angalaannartut?
Qimmit pigineqaratik angalaannartut
pineqarpata, TAA attavigisinnaavat (qulaani
allaqqasoq takuuk).

AKISOQAAQ – kommuunip qimmerniar-
tartuanit qimmerisap ungoorlugu tigusaa-
tinnissaa.

Perorsaavimmut Ineqarfiusumut aaller-
nermi akileqqaarneqassaaq (ullormut
50/100 koruunit) kingornalu Nuup kom-
muunianiit akiligassannik nassitikkumaar-
lutit 410,- koruunit missaanit annertussusi-
limmik.

Tamanna eqqarsaatigeqqaaruk – qimer-
pit „nammineq silaannarissarnissaa“ pitin-
nalugu.

QIMMIT QILERUTEQARTITTUAANNA-
RUK

Qimmit pitussimasut
Maleruagassat atuuttut malillugit inerteq-
qutaavoq qimmivit „pitussimajuaannartin-
nissaa“. Silamilu pitussimatillugit qilerutaa
minnerpaamik miiterinik tallimanik takis-
suseqassalluni, qimmip angusinnaasaanik
imerfeqartariaqassaaq, kiisalu aamma piu-
masaavoq, qimmeq silarluttumi oqquiffe-

qarsinnaasariaqassasoq. (qimmimut illua-
raq).

Saneqquasut qimmimit ajoqusersorne-
qassanngillat.

Aammattaaq arajutsisimassanngilat qim-
mivit eqqaamiunnut ajoqutaasinnaanissaa.
Qimmit pitussimasut ileqqoraat assut qilut-
tarlutik!

Piaqqat/Qitsuaqqat – qanoq utoqqaassuse-
qassappat arnaminniit peerneqannginner-
minni?
EQQAAMAJUK piaqqat qitsuaqqallu anaa-
naminniit peerneqarnerminni sapaatit
akunnerinit arfineqpingasunit utoqqaassu-
seqalereersimassammata – ajunngilaq
aamma sapaatit akunnerinit quliniit aqqa-
neq-marlunnut utoqqaassuseqaraluarpata.
„Namminneq nerisinnaalernikuupput“
„Arnaata qatsullugit ajattartaramigit“

– utoqqatsissutaanerpaatut  tassa oqaaseri-
neqartartut!

Kisianni tassa uumasut piaraasa arna-
minniinnissartik sivisunerusoq atorfissa-
qartittarpaat, qanoq pissusilersornissartik
annertuumik ilinniartarpaat, qullersaqarlu-
nilu allersaqarnerup iluani aamma inissin-
niarsarineq ilinniartussaallugu. Taakkua
inersimalernerminni uumasunit inunnillu
allanik, ajunngitsumik, ilaqarsinnaasaria-
qarput.

Nammineq ajortoorutissaannarnik ilinnut
ikiussaatit, uumasunik sapaatit akunnerinit
arfineq-pingasunik utoqqaassuseqalersi-
manngitsunik pissarsiguit!

Uumasunik naalliutsitsineq
Uumasunik naalliutsinneqartunik paariner-
lunneqartunilluunniit ilisimasaqartoqaruni,
tamanna erniinnaq Politiinut kalerriutigine-
qassaaq, tlf. 32 14 48-mut.
Qimminik ersigisaqarpit?
Siunnersuut pitsaasoq: Qimmeq toqqarlu-
gu isaasigut isiginngisaannaruk, qungujun-

ngisaannarlugulu (qimmip paasissavaa
kamanniarnertut). Tunuttariaqarpat, qim-
mimillu tamanna paasineqassaaq „sussa-
rinngikkit“ („sussarinngilakkit“!)

Unillutit qeqqigit, tallitit nakkertillugit,
kiinnat allamut saatiguk, amerlanerpaati-
gullu qimmip soqutigiunnaassavaatit.

Uumasuutit angalaqatigissaviuk?
Taava eqqaamajuk tamassuma ingerlatsi-
vimmut nalunaarutiginissaa – qulakkeerlu-
gulu akiuussutissanut kapitissimaneri pap-
piaqqallu allat ippinnaateqannginnissai.

Quppersakkakkut www.nanoq.gl-kut
Inuussutissarsiornermut, Nunaateqarner-
mut Inuussutissanullu Pisortaqarfiup ataa-
ni atuarsinnaavat uumasunit eqqussinermi
annissinermilu malittarisassaqartoq immik-
kut ittunik.

